
QUÉ É?

COMPOSTELA É MÚSICA deu a coñecer de maneira o�cial o 
enorme talento dos proxectos musicais activos en Santiago de 
Compostela e na súa comarca por primeira vez no ano 2017. 

Recuperamos o proxecto impulsado por Músicas ao Vivo co 
apoio da Deputación da Coruña, co obxectivo cartografar a 
escena musical de Compostela e comarca.

Este censo utilízase como fonte de programación cultural de 
Compostela, tanto nas canles habituais, como en novas 
iniciativas que exploren a descentralización cultural e a 
procura de novos usos, públicos e espazos. A maiores, estará 
totalmente dispoñible para o seu uso entre outros 
programadores culturais públicos e privados da cidade.

Ademais de proxectos musicais en activo, ábrese a inclusión 
de Espazos de Programación Musical (salas de concertos, 

teatros, auditorios…), como parte fundamental e relacionada 
directamente cos traballadores do sector cultural musical.

Son os propios Artistas e Espazos de programación os 
encargados de rexistrarse na plataforma online nos prazos 
correspondentes, así como de aportar os datos requiridos para 
formar parte do mesmo.

Despois do éxito da primeira edición, con case 200 proxectos 
inscritos, COMPOSTELA É MÚSICA revelouse como unha 
ferramenta útil, dinámica, viva e democrática para incentivar a 
programación do talento local. 

Usémola!!!



Proxectos musicais profesionais e en activo na área de 
Santiago de Compostela. Aberto a tódolos xéneros musicais, a 
todo tipo de formacións así como a tódalas idades.

Tamén aberto aos Espazos de comunicación musical de 
Compostela e comarca.

REQUISITOS GRUPOS

Poderán formar parte deste censo, o proxecto musical que 
desenvolva con regularidade a súa base de acción profesional 
musical en Santiago de Compostela e/ou comarca (*comarca: 
Ames, Boqueixón, Brión, Teo, Val do Dubra e Vedra).

Músicas ao Vivo fará un control das inscricións e poderá 
solicitar documentación que acredite esta circunstancia 

DESTINADO A

(Certi�cado de empadroamento, contrato de alugueiro, 
residencia �scal; xusti�cante, contrato, etc. do 
desenvolvemento da actividade profesional en Compostela 
e/ou comarca; Biografía e memoria de actividades do grupo…)

REQUISITOS ESPAZOS DE COMUNICACIÓN MUSICAL

Para formar parte deste censo, será necesario que o 
establecemento radique en Santiago de Compostela e/ou 
comarca (*comarca: Ames, Boqueixón, Brión, Teo, Val do Dubra 
e Vedra)

Músicas ao Vivo poderá solicitar que se acredite que se �xeron 
un mínimo de 20 concertos no ano 2019.



Prazo de Inscrición: 

Do 23 de agosto ao 30 de outubro de 2021

Os proxectos serán visibles online dende o momento da inscrición.

CALENDARIO



Os proxectos participantes autorizan a Músicas ao Vivo a 
publicar nas webs www.compostelaemusica.gal e 
www.seccioncompostela.gal, aqueles arquivos de audio, vídeo 
e imaxes da súa propiedade que sexan necesarios para levar a 
cabo o proceso de inscrición e toda a promoción relacionada, 
sen dereito a contraprestación algunha, pero en todo caso 
conservando os dereitos de propiedade intelectual que tivesen 
sobre os mesmos.

PUBLICACIÓN DE INFORMACIÓN

A organización non se fai responsable dos erros ou omisións 
que puidesen conter os datos publicados na web facilitados 
polos proxectos participantes. Para corrixir aqueles erros ou 
omisións que puidesen detectarse na fase de inscrición, a 
reclamación poderá ser enviada á dirección de correo 
electrónico:
compostela@musicasaovivo.gal


